Let-laPolEkwi
Bay Sé Légliz-la Ki An Péyi

Galécha-a

Sé Jwif-la sété an konpanni moun Bondyé té
chwazi kon moun li, ék i té ba yo séten lwa pou
yo té swiv. Mé lé Bondyé voyé Jézi Kwi pou mo
pou nou, i di sé Jézi yonn moun ni pou obéyi. Pol
seteé an Jwif ki té ka tjenbé lwa sé Jwif-la. Touswit
apweé Jézi mouté an syel, Pol té ka peésikité sé moun-
an ki té kwe an Jézi Kwi-a pou jis tan Bondyé mété
lanmen anlé’y, épi POl menm vini kweé an Jézi Kwi.

Bondyé chwazi Pol pou’y té vini on zapot, on
konmisyonne ki ni pouvwa pou établi 1égliz. Pol ek
kanmawad li, Bannabas, té ja établi 1égliz an péyi
Galécha le yo alé la pou pwemyé kou-a ay pwéché
Bon Nouvel-lakonséné Jézi Kwi. Kon Bon Nouvel-la
koumansé simen, an pil moun ki pa té an wilizyon
Jwif-la vini kwe an Jézi Kwi.

Apweé Pol kité Galécha, i apwann la té ni déotwa
titja Jwif ki té ka twoublé lidé sé moun Galécha-
a ki té konveéti tou fwé-a. Yo té ka di yo sipozé
obéyi lwa sé Jwif-la pou yo sa vini dwet douvan
Bondyé, espwesman lwa-a ki di yo ni pou sikonsayz-
la. Pwémyé moun ki té sikonsayz sété Abrahanm,
gwan gwanpapa lontan yo. Sikonsizyon sé an ti
lopéwasyon sé Jwif-la ka fé tout ti gason. Yo ka
koupé lapo-a ki kouve bout pati yo-a.

Wézon-an sé titja-a té ka di sé jan Galécha-a té
sipozé sikonsayz-la sé paski yo té pé sé Jwif-la ki

pa te kwe an Jézi Kwi-a. Yo té ka manti asou Pol ék
yo té éséyé fe sé moun-an tounen kont li.

Le Pol tann sa, i ékwi on let bay sé jan Galécha-
a épi 1 di yo 1 pa nésése pou obéyi lwa sé Jwif-la.
I di yo si yo mété lafwa yo an Jézi tousel, sé 1é
sala yo ka vini dwéet douvan Bondyé. Lafwa sala
pa doubout asou anyen moun fe, mé i doubout o
asou lagwas Bondyé tousel. Pol di yo anko yo ka
wisivwe Léspwi Bondyé épi lavi nef-la 1é yo mété
lafwa yo an Jézi Kwi tousel. Sé menm mannye-

a nou menm ka wisivwe lavi étonnél leé nou meté
lafwa nou an Jézi Kwi tousel.

Lét Pol Ekwi Bay Sé Légliz Galécha-a

1Sa sé mwen Pol, yon zapot, ki ka ékwilet sala. Sé
pa nonm ki té chwazi mwen, ni Bondyé pa té voyé
an moun chwazi mwen pou vini on zapot. Mé
seé Jézi Kwi menm ék Bondyé Papa-a ki té chwazi
mwen pou fe twavay sala. Sé Bondyé ki té fé Jézi
wésisité, 2 Mwen épi tout sé fwe-a ki épi mwen-an
ka voyé lét sala bay sé 1égliz-1a ki an péyi Galécha.

3Nou ka mandé Papa Bondyé ek Senye Jézi Kwi
pou ba'w lagwas li évek lapé’y. 4Jézi bay ko’y pou
mo pou péché nou pou’y té sa délivwé nou anba
sé movezté-a ki an laté-a. I fé sa paski sé kon sa
Bondyé Papa nou té vl€’y féet. 5 Annou lévé non
Bondyé pou tout tan ek pou tout tan! Amen.

LaNiAnSelBonNouvel
6 Mwen sipwi pou weé ki mizi vit zot tounen do

z0Ot asou Bondyé ki kwiyé zot an lagwas li pou ni
lavi étonnél an Jézi Kwi. Epi zot ja ka aksepté an
1ot kalité bon nouvel. 7 Mé pou di'w lavéwité-a la

pa ni pyes lot kalité bon nouvel. Mwen ka di sa
paski la ni moun ki ka twoublé lidé zot épi yo vlé
chanjé Bon Nouvel-lakonséené Jézi Kwi. 8 Mé mwen
ka di'w, menm si nou menm ében on nanj ki soti an
syel ka vin pwéché on bon nouvel ki diféwan sa nou
ja pwéché ba ou-a, kité Bondyé kondanné moun
sala pou lanfé. 9 Nou ja di sa épi nou ka di'y anko:
Si pyés moun pwéché on bon nouvel ki diféwan sa
ouja aksepté-a, kité Bondyé kondanné’y pou lanfe.

10 Es ou kwé mwen ka di sa pou jwenn fave
moun? Mé non! Sa mwen vlé sé favé Bondye!

Es ou kwé mwen ka chaché pou moun kontan
mwen? Si mwen té ka éséyé fé sa toujou, mwen
pa té kay on sevant Jézi Kwi.

Mannye Pol Vini On Zapot
11 Kité mwen di'w, fwe ek sé mwen, Bon Nouvel-
la mwen ka pwéché-a pa soti an lanmen 1ézom.
12Mwen pa wisivwe’y pa pyés moun, ni pyés moun
pa moutwé mwen’y. Sé Jézi Kwi menm ki fé mwen

konnet li. _
13 OQu ja tann mannye mwen té ka viv 1é mwen

té an wilizyon sé Jwif-la. Mwen té ka pésikité sé
moun légliz Bondyé-a san mwen té ni pityé anle yo
épi mwen té ka éséyé détwi yo net. 14 An wilizyon
Jwif-la mwen té konnet pli pasé tout sé Jwif-la ki té
menm laj ek mwen-an. Mwen té pli cho pou tjenbé
twadisyon gwan gwanpapa lontan nou.

15 Mé Bondyé té ni lagwas pou mwen, i té ja
chwazi mwen dépi avan mwen té fet épi i kwiyé
mwen pou mwen té sa sevi'y. 16 Kon sa lé le-a té
wivé, Bondyé fé mwen konnet pou vwé ki moun
gason’y Jézi Kwi yé, pou mwen té sa pwéché Bon



GALECHA 1:17 iv GALECHA 2:2

Nouveél-la bay sé moun-an ki pa Jwif-la. Mwen pa
té alé koté pyésonn pou yo té ban mwen konseéy,
17 ni mwen pa té alé an vil Jérouzalem pou té
we sé moun-an ki té zapot avan mwen-an. Mé
mwen désann an péyi Arébiya menm le-a ék apwé
sa mwen viwé an vil Danmaskos. 18 Twa lanné
apweé sa mwen mouté Jérouzalém pou mwen té sa
jwenn épi Pita, evek mwen westé épi’y pou kenz
jou. 19 Mwen pa we pyeés 1ot zapot apa di Jémz, fwe
Senyeé-a.

20 Sa mwen ka ékwi-a sé lavéwité. Bondyé menm
konnet mwen pa ka manti.

21 Apwé sa, mwen alé an péyi Siriya ek Silisiya.
22 An tan sala sé manm légliz Jézi Kwi-a ki an
péyi Joudiya-a pa té konnét mwen paski yo pa té
janmen wé mwen. 23 Sel sa yo té konnet sé sa yo
té ja tann moun ka di konsené mwen. Yo té ka di,
“Nonm sala té ka fé nou soufe paski nou té mété
lafwa nou an Jézi Kwi. Mi atjwelman i ka pwéché
menm Bon Nouvél-la i té ka éséyé pou détwi-a.”
24 Epi yo 1évé non Bondyé pou lapéti twavay-la i té
fé an lavi mwen-an.

2

Sé Lézot Zapot-la Aksépté POl

1 Katoz lanné apwé mwen kité vil Jérouzalém,
mwen viweé alé Jérouzalém anko évek Bannabas, ek
mwen mennen Titds épi nou tou. 2Mwen alé paski
Bondyé menm té fé mwen sav mwen sipozé alé.
Mwen jwenn ek sé chéf sé 1égliz-la an vil Jérouzalém.
Ek 1& nou té pa ko nou, mwen di yo ki sa mwen
ka pwéché bay sé moun-an ki pa Jwif-la. Mwen

di yo sé konmisyon Bon Nouveél-la konséné Jézi
Kwi mwen ka pwéché. Mwen fé sé chef sé 1égliz-la
konneét sa paski mwen pa té vlé twavay-la mwen té
ja fe-a ében sa mwen ka fe atjwelman-an pasé pou
anyen. 3 Konpany mwen Titos sé pa té on Jwif.
Mé sé chef sala pa té fosé€’y pou sikonsayz, magweé
adan moun té vlé'y fet. 4 Sé moun sala té ka fe ko
yo pasé kon fwe ki té kwe an Senye-a. Yo antwé
anpami nou an sigwé pou vin véyé zafe nou pou
yo té we si nou ka tjenbé lwa sé Jwif-la ében si
nou pa ka tjenbé’y. Yo té vlé fé nou obéyi lwa sé
Jwif-la anko. Mé nou pa sipozé tjenbé sé lwa sala
anko paski nou ja kwe an Jézi Kwi. 5 Nou pa té
dako épi sa yo té ka di nou-an pou yon ti mouman,
paski nou té vlé tjenbé konmisyon Bon Nouvel-la
konsené Jézi Kwi san lewé pou nou té sa ba ou’y
menm kon i yé.

6 Mwen palé bay sé chef-la zot ka konsidiwé
ki enpoOtan-an. Mé pou mwen menm i pa ka fée
pyes diféwans ki moun yo té yé, paski Bondyé
pa ni pwéféwans pou pyésonn. Sé chef sala pa
oblijé mwen pou chanjé anyen an konmisyon Bon
Nouvel-lamwen ka pwéché-a.

7 Mé pito yo fe sa, yo we ki Bondyé té ja
ban mwen twavay-la pou mwen sa pweéché Bon
Nouveél-labay sé moun-an ki pa Jwif-la, menm kon
i té bay Pita twavay-la pou pwéché Bon Nouvel-
la konséné Jézi Kwi bay sé Jwif-la. 8 Sé Bondyé ki
fé mwen vini on zapot pou mwen ay pwéché bay
sé moun-an ki pa Jwif-la, menm kon i fé Pita vini
on zapot pou pwéché bay sé Jwif-la. 9 Kon sa le
Jémz, Pita €k Jan, sé chéf-la zot ka konsidiwé ki

enpotan-an, we ki Bondyé té ni télman lagwas pou
ban mwen twavay sala pou mwen fe, yo soukwé
lanmen épi mwen ek Bannabas pou moutwé ki
nou tout té ka twavay ansanm. Kon sa nou tout té
dako ki mwen épi Bannabas té kay pwéché anpami
sé moun-an ki pa Jwif-la, épi yo menm té kay
pweéché anpami sé Jwif-la. 10 Sél sa yo mandé nou
pou fé sété pou chonjé pou édé sé moun yo-a ki
maléwé-a an Jérouzalém, épi mwen té toujou pawé
pou fe sa.
Pol Pwi Déye Pita

11 Mé 1¢é Pita vini an vil Antiyok, mwen pwi yon
pwi deye’y douvan tout moun paski sa i té fé-a pa
té bon. 12 Avan sé nonm-lan Jémz té voyé-a wivé
Antiyok, Pita té ka manjé byen épi sé fwe-a ki pa
Jwif-la. Mé apwé sé nonm sala wivé, Pita hédi ko’y
épiipa té vlé manjé épi sé fwe-a ki pa Jwif-la anko
paski i té pe sa sé nonm-lan Jémz té voyé-a té kay
di, paski yo té kwe sé Jwif-la pa ni pou manjé ek
moun ki pa sikonsayz. 13 Sé 1éz0t fwe Jwif-la ki té
la-a koumansé fé menm kon Pita. Yo hédi ko yo, épi
jis Bannabas ki té koumansé swiv yo an ipokwizi
sala tou.

14 L.é mwen we yo pa té ka maché menm kon
konmisyon Bon Nouvel-la konsené Jézi Kwi dji,
mwen di Pita douvan yo tout, “Ou sé on Jwif mé ou
té ka fé menm kon on moun ki pa Jwif. Ki mannye
atjweélman ou vl1é fosé sé fwe-a ki pa Jwif-la viv kon
Jwif?”

15 Pou vwé, nou menm soti an lafanmi Jwif épi
nou pa soti an lafanmi 1ot nasyon sé Jwif-la ka
kwiyé “péche.” 16 Mé nou konnét an moun pa ka

vini dwet douvan Bondyé 1é i obéyi lwa sé Jwif-la,
mé sé le i mété lafwa’y an Jézi Kwi. Nou menm
tou ja kwe an Senye Jézi Kwi pou nou té sa vini
dweét douvan Bondyé, épi sé pa paski nou obéyi
lwa-a, mé paski nou mété lafwa nou an Jézi Kwi.
Bondyé pa ka fé pyésonn vini dwet douvan’y paski
i ka obéyilwa-a.

17 Bon, si nou menm té ni pou mété lafwa nou
an Jézi Kwi tou pou nou té sa vini dwét douvan
Bondyé, sa ka moutwé nou ja péché menm kon
sé moun-an ki pa Jwif-la. Es sa vlé di Jézi Kwi
ka soutiwé nou pou fe péché? Janmen! 18 Mé si
atjwelman mwen koumansé di moun pou obéyi
menm sé lwa-a mwen té di yo yo pa oblijé obéyi-
a, sé lé sala mwen ka vini an pécheé pou vwé.
19 Paditan mwen té ka obéyi lwa-a, mwen vin
weéyalizé mwen té menm kon an nonm ki mo,
akwedi lwa-a té tjwé mwen. Mwen vini menm
kon an moun ki mo pou mwen té sa viv pou sevi
Bondyé, 20 akweédi mwen mo asou kwa-a épi Jézi
Kwi. Kon sa sé pa mwen ki ka viv anko, mé sé
Jézi Kwi ki ka viv an mwen. Epi lavi-a mwen ka
Viv apweézan-an, mwen ka viv paski mwen ja mété
lafwa mwen an Gason Bondyé ki enmen mwen €pi
ibaylavi'y pou mwen. 21 Sé pa widjékté mwen ka
widjekté lagwas-la Bondyé ja ban mwen-an, paski
simoun té sa vini dwet douvan Bondyé lé yo obéyi
lwa-a, ében Jézi Kwi mo pou anyen.

3

Lwa Eben Lafwa An Jézi Kwi

1Z0tjan Galécha, zot kouyon! Ki moun ki ja veglé
lidé’'w kon sa? Mwen té di'w akle sa Jézi Kwi fe
ba’'w 1le i mo asou kwa-a. 2 An sél kweésyon mwen
vlé mandé zot: Ou wisivwe Lespwi Bondyé le ou
tann ek kwe Bon Nouveél-la konseneé Jézi Kwi ében
1é ou obéyi tout sa lwa Moziz-la di? 3 Ki mannye
ou kouyon kon sa? Ou koumansé lavi'w neéf lé
ou wisivwe Lespwi Bondyé, mé atjwelman ou vlé
fini ek pouvwa'w menm? 4 Tout sé bagay-la ou
soufé pou lapéti Jézi-a, ou vlé di mwen ou soufée
pou anyen? Mwen asiwé'w sé pa pou anyen. 5 Es
Bondyé ka ba'w Lespwi’y épi fe miwak anpami'w 1&
ou ka fé sa lwa-a di? Mé non! Sé paski ou ka tann
Bon Nouvel-la ek ou ka mété lafwa’w an Jézi Kwi.

6 Mi sa lévanjil-la di konséné Abrahanm:* “Abra-
hanm mété lafwa’y an Bondyé ek sé pou sa Bondyé
aksépté’y kon on moun ki dwet”” 7 Sé pou'w
konpwann sa byen: Moun-an ki mété lafwa’y an
Bondyé menm kon Abrahanm-lan, sé li menm ki
désandan Abrahanm pou vwé. 8 Lévanjil-la té ja di
Bondyé kay fé sé moun-an ki pa Jwif-la vini dwétle
yo mété lafwa yo an li. Epi Bondyé té ja bay Abra-
hanm Bon Nouveél-la konséné Jézi Kwi, i di'y, “Tout
moun ki asou late-a kay wisivwe bennédiksyon
Bondyé pou lapéti'w.” 9 Abrahanm té kwe tout sa
Bondyé té di'y-la, épi Bondyé benni’'y. Sé menm
mannye-a tout moun ki mété lafwa yo an Bondyé
kay jwenn bennédiksyon menm kon Abrahanm té
jwenn.

10 Moun ki kwe yo ka vini dwet douvan Bondyé

* 3:6 Abrahanm. Abrahanm sété an nonm Bondyé chwazi an tan
lontan pou té vin papa sé Jwif-la.

le yo ka obéyi lwa sé Jwif-la ka vivanba modisyon
paski lévanjil-la di, “Bondyé kay kondanné népot
moun ki pa ka toujou obéyi tout bagay ki ékwi an
liv lwa-a.” 11 Apwézan ou we akleé lwa sé Jwif-la
pa sa fé pyésonn vini dwet douvan Bondyé, paski
mi sa lévanjil-la di, “Moun-an ki mété lafwa’y an
Bondyé-a ka vini dwet douvan Bondyé, ek Bondyé
ka ba li lavi étonnel.” 12 Lwa-a pa ni anyen pou fe
ek lafwa. Lwa-a di, “Népot moun ki vlé fé tout sa
lwa-a mandé kay ni pou viv pa lwa-a.” 13 Magwé
Bondyé kondanné tout moun ki pa té obéyi lwa sé
Jwif-la pou lanmo, nou menm pa kondanné paski
Jézi Kwi ja pwan modisyon-an ban nou le i mo an
plas nou asou kwa-a. Nou sav sa vweé paski 1évanjil-
ladi, “Bondyé ja kondanné tout moun yo tjwé ek yo
mété asou an pyé bwa.”t

14Pou lapéti sa Jézi Kwi fe-a, Bondyé sa benni sé
moun-an ki pa Jwif-la tou épi menm bennédiksyon-
anité ja pwonmet Abrahanm-lan. Epi nou tout ki
kweé an Jézi sa ni Lespwi Bondyé paski nou mété
lafwa nou an Jézi Kwi.

Lwa Sé Jwif-la Pa Sa Chanjé Pwonmeét Bondyé

15 Fweé ek se, mwen ka di'w on égzanp ki ka fet
toulé jou. Le dé moun dako asou on bagay ek
yo siyé on agwéman, yonn adan yo pa sa kasé’y
ni mété anyen anle’y. 16 Fben sé menm mannye-
a Bondyé fe pwonmet li pou Abrahanm épi pou
désandan’y-lan. Bondyé pa di “sé désandan’y-lan,”
mé “désandan’y.” Sa vlé di on sél moun, épi moun

T 3:13 ...tout moun yo tjwé ek yo mété asou an pyé bwa. Pol té ka
palé asou mannye yo kwisifyé Jézi Kwi asou kwa-a.

sala sé Jézi Kwi. 17-18 Sa mwen vlé di-a sé sa:
Bondyé té fe an agwéman épi Abrahanm épi i té
pwonmet pou tjenn agweéman sala. Kat san twant
(430) lanné apwé sa, Bondyé bay Moziz lwa-a bay
sé moun li-an, sé Jwif-la. Lwa sé Jwif-la pa sa kasé
agwéman-an ni chanjé pwonmet-la Bondyé té fe
Abrahanm-lan paski si sé 1é moun obéyi lwa-a yo
ka jwenn kado Bondyé, sa ka moutwé i pa ka ba yo
kado sala pou anyen. Mé Bondyé bay Abrahanm
kado sala paskiité ja pwonmeét li sa.

19 Pou ki sa Bondyé té bay lwa-a? Bondyé té
bay li pou té moutwé moun yo koupab lé yo kasé
lwa-a. Lwa-a té la pou jis tan Jézi Kwi, désandan
Abrahanm-lan, vini, paski sé konsené Jézi Kwi
Bondyé té fé pwonmeét-la. Bondyé sévi nanj pou
mennen lwa-a épi i sévi Moziz kon an konmisy-
onne pou bay sé moun-an lwa-a. 20 Mé le Bondyé
té bay Abrahanm pwonmeét-la, i pa té bizwen sevi
pyésonn kon an konmisyonne paski sé Bondyé
yonn Ki té fé pwonmet-la.

Weézon-an Bondyé Bay Lwa-a

21 Es ou kwe lwa-a kont pwonmeét Bondyé? Jan-
men! Paski si Bondyé té bay 1ézom an lwa ki té ka
ba yo lavi, mwen ka asiwé’w tout moun té kay vin
dwet douvan Bondyé le yo té obéyi lwa sala. 22 Mé
l1évanjil-la di tout laté-a anba pouvwa péché. Kon
sa moun ki ni lafwa, sé yo ki kay wisivwe kado-a
Bondyé té pwonmet-la paski yo mété lafwa yo an
Jézi Kwi.

23 Mé avan le-a té wivé pou nou té sa mété
lafwa nou an Jézi Kwi, lwa sé Jwif-la té tjenbé nou
pwizonnyé jis tan nou té sa mété lafwa nou an

sove-a ki té kay vini-an. 24 Sé kon sa Bondyé té
mété lwa-a véyé nou pou jis tan Jézi Kwi vini pou
nou té sa vini dwet douvan Bondyé 1é nou mété
lafwa nou an li. 25 Mé apwézan lé-a ja vini ek nou
samété lafwa nou an Jézi Kwi, kon sa nou pa ka viv
anba lwa-a anko.

26 Sé paski zot nilafwa an Jézi Kwi ki fée'w viniich
Bondyé. 27 Sa vwé paski z0t yo té batizé vini yonn
ek Jézi Kwi pou’'w té sa viv kalité lavi-a Jézi ka viv-
la. 28 La pa ni pyés diféwans ant moun ki Jwif ek sa
ki pa Jwif, moun ki anba éslavay €k moun ki lib, ant
nonm épi fanm, paski zot tout sé yonn an Jézi Kwi.
29 Si ou sé sa Jézi Kwi, ou sé yonn an sé désandan
Abrahanm-lan pou vwé, épi ou ja wisivwe tout sé
bennédiksyon-an Bondyé té ja pwonmet li-a.

4

1 Fben, mi sa mwen vlé di'w: Ich-la ki ni pou
wisivwe byen papa’y-la, paditan i piti toujou yo ka
twété’y menm kon an moun ki éslav pou jis tan i
vini an laj, magwé tout bagay sé sa li. 2 Tout tan i
piti toujou, i anba kondwit moun ki ka otjipé€’y épi
ki ka pwan ka zafe’y jis tan jou-a papa’y té mété-
a wivé pou’y sa kondwi tout bagay. 3 An menm
mannye-a, avan Jézi Kwi té vini, nou sé Jwif-la
sété kon ti manmay paski nou pa té konpwann
lavéwité-a. Menm kon moun Ki éslav ka obéyi met
y0, nou té ni pou obéyi sé vyé léspwi-a ki ka kondwi
late-a. 4 Mé lé tan-an Bondyé té mété-a wivé, i
voyé Gason'’y. I soti an bouden an manman, i viv
anba lwa sé Jwif-la > pou’y té sa chapé sé moun-an
ki té anba Iwa-a pou’y sa fe nou vini ich Bondyé.
6 Pou Bondyé té sa moutwé zot sé ich li vwé, i voyé

Lespwi Gason’y andidan tje nou épi Léspwi sala ka
fé nou kwiyé, “Papa, Papa.” 7 Kon sa ou sé pa on
moun ki éslav pou sé vyé léspwi-a anko, mé ou sé
ich Bondyé vwé épi paski ou sé ich li, Bondyé kay
ba'w tout sa ini pou sé ich li-a.

Pol Pé Pou Sé Moun Galécha-a

8 An tan ki pasé, ou pa té konnét Bondyé épi ou té
menm kon moun ki eslav pou bagay moun ka sévi
kon bondyé yo. 9 Mé apwézan ou konnet Bondyé —
ében simyé mwen di, Bondyé konnét ou — kon sa
mwen pa sa kwe ou vlé viweé obéyi sé vyé lespwi-a
ki tou féb ék tou mizéwab-la! Ou vlé di mwen ou vlé
viwé eslav anba sé bagay sala anko? 10 Ou ka swiv
menm sé lwa sé Jwif-la ki ka diinijou, mwa, sézon
ek lanné ki pli enpotan pou ou pasé 1ézot-la. 11 Sa
ka fé mwen pe an chay pou zot. Mwen pe pou tout
twavay wed-la mwen fé anpami zot-la pé pasé pou
anyen.

12 Kon sa fwe ek se, mwen ka mandéw sou-
plé, vini kon mwen paski mwen té vini kon zot.
Le mwen wivé anpami’'w, ou pa té janmen fe
mwen anyen ki mové. 13 Ou chonjé lé mwen té
pwéché Bon Nouvel-la ba'w pwemyé kou-a, sété
paski mwen té malad. 14 Mé magwé maladi mwen
sété an gwo twaka pou ou, ou pa tounen do'w
asou mwen ében di mwen alé! Pito ou té fe sa, ou
wisivwe mwen menm Kkon ou té kay wisivwe on
nanj ki soti an syel. Ou wisivweé mwen menm kon
ou té kay wisivwe Jézi Kwi menm. 15 An tan sala ou
té kontan an chay. Apwézan sa ki wivé’'w kon sa?
Mwen menm sa di ou té kay tiwé zyé’'w menm ban
mwen si ou té sa. 16 Apwézan ou ja pwan mwen
pou lélmi'w paski mwen di'w lavéwité-a?

17 Sé vyé titja sala ka moutwé yo entéwésé an
ou, mé yo pa ni an bon wézon pou yo entéwesé
an ou. Sel sa yo vlé sé fe'w pa kontan mwen
anko ek kontan yo pito. 181 sé an bon bagay le

an moun entéweésé an ou. Sa bon si sé édé i vlé
édé’'w tousel. Sé sa mwen tou]ou ka fe, épi sé pa

le mwen épi'w tousel sa vwé. 19 Ich mwen, mwen
ka soufé anko bay zot, menm kon on manman ki
malad akouché. Mwen kay kontiné soufé pou jis
tan ou vini menm kon Jézi Kwi. 20 Mwen té kay
kontan toubonnman si mwen té anpami zot pou
mwen té sa palé fidji pou fidji bay zot konséené sé
bagay sala paski mwen pa sav ki sa pou fe épi zot.

Egzanp Héga Epi Sara

210Qu ki vlé westé anba lwa sé Jwif-la, kité mwen
mandé zot, és ou pa konpwann sa ki ékwi anlwa-a?
221di Abrahanm té ni dé gason. I té fé yonn épi an
madanm ki sété on eslav épi yonn ek an madanm ki
télib. 23Ich-laité fe épimadanm-lan ki té eslav-laté
fétmenm kon tout ti manmay ka fét. Mé gason-an i
té ni évék madanm-lan ki lib-la té féet paski Bondyé
menm té pwonmet Abrahanm gason sala.

24 Dé bagay sala ki té fet-la sé on egzanp pou
nou. Dé madanm sala ka wépwézanté dé diféwan
agwéman Bondyé té fé. Héga, manman-an ki té
éslav-la, ansanm ek sé manmay li-a, ka wépwézanté
agwéman-an Bondyé té fé asou Mon Saynay-la.
25 Héga ka wépwézanté Mon Saynay ki an Arébiya
épi 1 ka wépwézanté vil Jérouzaléem-lan nou konnet
apweézan-an. Jérouzalém ek tout moun ki andidan’y
anba eslavay paski yo kwe yo ni pou obéyi tout sé
lwa-a Moziz té ba yo-a. 26 Mé Jérouzalém-lan ki an



GALECHA 4:27 xiv GALECHA 5:3

syel-lalib menm kon Sara, manman-an ki lib-la, ék
sé li ki manman nou. 27 Mi sa ki ékwi an lévanjil-la:
“Sé pou'w fe tje’'w kontan, ou madanm ki bwan-
hany!
Hélé fo ek kwiyé afos ou kontan,
menm Ssi ou p’0ko janmen santi mal akouch-

man.

Paski madanm-lan mawi’y kité’y-la kay ni pli ti
manmay pasé madanm-lan ki ni mawiy
épi'y-la.”

28 Bon, apwézan fwe ek se, ou sé ich Bondyé
menm kon Ayzak sé ich-la Bondyé té pwonmet
Abrahanm-lan épi madanm-lan ki lib-la. 29 An tan
Abrahanm té ka viv, Ichmel, ich madanm eslav-
la, té ka pesikité Ayzak, sa ki lib-la. Epi sé menm
mannye-aiyé jodi-a. Nou ki fet ék pouvwa Léspwi
Bondyé ka jwenn pésikasyon. 30 Gadé sa lévanjil-la
di. Idi, “Voyé madanm-lan ki anba éslavay-la alé,
li épi gason’y, paski ich madanm éslav-la pa kay
éwityé anyen an sa papa’y kité. Mé ich madanm-
lan ki lib-la kay éwityé tout bagay.” 3! Kon sa
apwézan, fwe ek se, nou sé pa ich madanm-lan ki
eslav-la, mé nou sé ich madanm-lan ki lib-la.

)
Libeété Nou An Jézi

I Nou ni libeté atjwelman. Jézi Kwi ja fe nou lib,
kon sa doubout fo kon moun ki lib vwé, ek pa kité
ko’'w vini anba eslavay anko.

2Kouté byen! Mwen Pol ka di'w pou pa kité pyes
moun sikonsayz ou. Si ou fé sa, sa vlé di Jézi Kwi
pa vo anyen pou'w. 3 Mwen ka véti'w anko, népot
nonm ki kité yo sikonsayz li, 1 kay oblijé ni pou

obéyi tout ti détay an lwa sé Jwif-la. 4 Sé moun-
an ki kwe yo ka vini dwet douvan Bondyé 1é yo ka
obéyi lwa-a ja viwé do bay Jézi, épi lagwas Bondyé
pa sa tonbé anlé yo. > Mé nou menm ka éspéyé ek
konfyans ki Bondyé kay fée nou vini dwet douvan’y
paski nou mété lafwa nou an Jézi Kwi. Ek sé sa nou
ka espéyé paski Lespwi Bondyé kay fini fé twavay
sala an nou. % Nou sa espéyé ek tjé kontan paski
1é nou manché épi Jézi Kwi, si nou sikonsayz ében
si nou pa sikonsayz, sa pa vlé di anyen. Mé sa ki
enpotan-an sé és nou ni lafwa an Bondyé. Lafwa
sala ka fé nou ni lanmityé an tje nou.

70u té koumansé télman byen! Ki moun ki ka
anpéché’w obéyi lavéwité-a konséné Jézi Kwi? 8 Sé
pa Bondyé ki fé sa pyeés, paski sé 1i ki té envité’'w
pou vini ich li. 9 Kon moun ka di, “I ka pwan
an ti tak lélven pou fé tout lapat pen-an 1évé.”
10 Mé Senye-a fé mwen ni konfyans an ou toujou
ek mwen asiweé ou pa kay kouté sé maji sala yo
ka di'w-la, épi moun sala ki ka twoublé lidé’w-la,
mwen pa mélé ki moun i yé, mwen asiwé Bondyé
kay pini'y.

11Fwe ek se, déotwa moun ka di mwen ka enstwi
ki moun ni pou sikonsayz pou yo vini ich Bondyé,
mé mwen pa janmen di sa! Si mwen té ka di sa
toujou, sé Jwif-la pa té kay faché kont mwen le
mwen ka pwéché konsené lanmo Jézi Kwi asou
kwa-a. 12 Mwen té kay kontan si sé moun-an ki ka
diounipousikonsayz-la té kay alé épife yo chatwé
yo tou ek fini ek sa!

Kité Lespwi Bondyé Kondwi Lavi'w

B8 'Ou menm, fwe ek se, Bondye té kwiyé'w pou
ou ni an Jézi-a kon on ESkIZ pou fé sa ko-a vlé fe.
Kité lanmityé-a ouni an tje’'w-la fée’'w édé yonn a 1ot
pito. 14 Ouja fe tout sa lwa Bondyé-a dilé ou obéyi
lwa sala ki di: “Enmen pwochen’w menm kon ou
enmen ko'w.” 15 Mé si ou kontiné ka bay yonn a
1ot dan ek déchiwé yonn a 1ot menm kon bét sovay,
véyé ko zot paski tale zot kay détwi yonn a 1ot net.

16 Mi sa mwen ka di zot: Kité Leéspwi Bondyé
kondwi lavi'w épi ou pa kay fe tout sé bagay-la ko-
a vlé fe-a, 17 paski sa ko-a vlé fé sé pa sa Lespwi
Bondyé v1é fé. Epi sa Léspwi Bondyé v1é fé sé pa sa
ko-a ka vlé fé. Yo toulé dé sé 1élmi épi sé pou sa ou
pa sa fé sa ou té kay vlé fé. 18 Si Lespwi Bondyé ka
kondwi'w, ou pa oblijé obéyi sa lwa Jwif-la vlé'w

e.
19 Tout moun sav sa ko-a vlé fe. Saivlé fe sé
bagay kon kouwi vyé lavi, fé malpwopté ek tout

vyé kalité vis, 20 adowé imaj, ek fé tjenbwa. Moun
ka hayi yonn a 1ot, moun ka babyé, yo jalouzi, yo
ka anwajé vit. Yo vlé tout bagay pou ko yo yonn,
yo ka hédi ko yo adan an ti pil pa isi-a €k yo ka
hédi ko yo adan an 10t ti pil pa la jis tan yo sépawé
net. 21 Yo anvyej. Yo toujou sou. Yo enmen fé
fét ki ni malpwopté andidan’y épi on bann 1ézot
bagay ki menm kon sa. Mwen ka véti'w atjwelman
menm kon mwen té ja veti'w avan: Sé moun-an ki
nilabitid fé sé bagay sala pa kay éwityé sa Bondyé
ja pwépawé bay sé moun-an i ka kondwi-a.

22 Mé Lespwi Bondyé ka ba'w lanmityé, tje kon-
tan, lapé an tje'w, pasyans, i ka fe'w dous, i ka
fé’w vini an bon moun, i ka fé’w sé an moun ki ka

tjenn pawol ou, 231 ka fé’'w abésé ko'w épiika fe'w
kondwi ko'w byen. La pa ni pyeés lwa ki kont sé
bagay sala. 24Lé an moun sé sa Jézi Kwi, akonmsi
tout sé vyé bagay-la ko-a té ka anvifé-amo evek Jézi
Kwi asou kwa-a. 25 Lespwi Bondyé ja ban nou lavi
nef, sé pou nou kité’y kondwi lavi nou tou. 26 Nou
pa sipozé nilogéy ében pou nou fé yonn a lot faché
ében pou nou jalou yonn a lot.

6

Edé Yonn a Lot

1 Fwe ek se, si yonn an zot tonbé an péché, zot
ki matwité sipozé palé ba li pou fé’y viwé an bon
chimen-an, mé ou pa sipozé malmennen’y. Epi ou
menm, véyé KO'w pou ou menm pa tonbé an péché
tou. 2Edé yonn a 1ot poté chay li épi an mannye
sala ou kay obéyi tout sa Jézi Kwi vlé nou fe. 3 Si
on moun kwe i telman gwo a le i sé pa anyen, sé
ko’y menm i ka kwennen. 4 Chak moun sipozé jijé
mannye i ka viv. Siife byen, i kay kontan 1é i wé
saijafe-abon. Pa miziwé ko'w ek 10t moun > paski
chak moun ni pou poté chay li menm.

6 Ou sipozé sépawé tout bon bagay ou ni épi
moun-an ki ka enstwi’'w mannye pou viv pou plé
Bondyé-a.

7 Pa kwennen ko'w. Pyesonn pa sa fé Bondyé
pasé kon an kouyon. Sa an nonm planté, sé sa i
kay wékolté. 8Siiplanté bagay ki ka soti an sé vyé
bagay-la ko-a vlé fé-a, i kay wékolté lanmo. Mé si
1 planté bagay ki ka fe Lespwi Bondyé plézi, i kay
weékolté lavi étonnél. 9 Kon sa annou kontiné feé sa
ki bon. Sinou pa doubout fé sa ki bon, tan-an ka

vini le nou kay wékolté sa nou té planté-a. 10 Kon
sa chak chans nou jwenn, nou sipozé fé bon bay
tout moun, épi espwesman pou sé moun-an ki mété
lafwa yo an Jézi Kwi menm kon nou-an. Nou tout
sé menm kon on fanmi.

Pol Veti Sé Moun-an Pou Dényé Kou-a

11 Ou we gwose sé 1ét-la mwen ka ékwi'w évék
lanmen mwen menm-lan?

12 8¢ moun-an ki vlé fosé’'w sikonsayz-la sé
moun ki vlé fe moun di ki otan bon yo bon. Yo ka
fé sa paski yo pa vlé pyésonn pesikité yo pou lapéti
Jézi Kwi ki mo asou kwa-a. 13 Pa menm sé moun-
an ki ka sikonsayz 1éz0t moun-an ki ka obéyi lwa-
a, mé yo vlé fosé ou menm sikonsayz paski yo vlé
fe’w pwan mak sala anlé ko'w pou yo 1évé non yo
menm. 14 Mwen pa ka 1évé non mwen menm, mé
mwen ka kontiné di moun mannye Senye Jézi Kwi

mo asou kwa-a. Ek pou lapéti kwa sala, mwen pa
ka kité sé vyé bagay-la mwen té ka vlé fé avan-an
ni pyes pouvwa anlé mwen. 15 Sa pa vlé di anyen
si on moun sikonsayz ében sii pa sikonsayz. Sa ki
enpotan-an sé es moun sala ka vivadan an mannyé
ki nef paski Bondyé ja ba li an lavi ki nef. 16 Mwen
ka mandé Bondyé pou’y bay tout moun ki ka swiv
toutsé bagay salamwen di-alapé antje yo ek pou’y
sa ni konpasyon anle yo, épi anle tout moun ki ich
Bondyé pou vwé.

17 Pou fini, mwen pa vlé pyés moun ban mwen
pyés twaka anko, paski sé mak kou-a mwen ni
asou ko mwen-an ka moutwé mwen sé eslav Senyé
Jézi Kwi pou vwé.

18 Fwe ek se, mwen ka pwédyé pou lagwas Senye
Jézi Kwi tonbé asou zot tout. Ameén.

